
					এই পাতাটির মুদ্রণ সংশোধন করা প্রয়োজন। 
বীথিকা
&J-N
কাল চলে আসিয়াছি, কোনো কথা বলি নি তোমারে ।
শেষ করে দিনু একেবারে আশা নৈরাশ্যের দ্বন্দ্ব, ক্ষুব্ধ কামনার
দুঃসহ ধিক্কার । বিরহের বিষগ্ন আকাশে
সন্ধ্যা হয়ে আসে । তোমারে নিরাখি ধ্যানে সব হতে স্বতন্ত্র করিয়া
অনন্তে ধরিয়া । নাই সৃষ্টিধারা, নাই রবি শশী গ্ৰহতারা ; বায়ু স্তন্ধ আছে, দিগন্তে একটি রেখা ভীমাকে নাই গাছে ।
নাইকো জনতা,
নাই। কানাকানি কথা ।
নাই সময়ের পদধবনি নিরন্ত মুহুর্ত স্থির, দণ্ড পল কিছুই না। গনি নাই আলো, নাই অন্ধকারআমি নাই, গ্ৰন্থি নাই তোমার আমার । নাই সুখ দুঃখ ভয়, আকাঙক্ষা বিলুপ্ত হল সবআকাশে নিস্তব্ধ এক শান্ত অনুভব । তোমাতে সমস্ত লীন, তুমি আছ একা
আমি-হীন চিত্তমাঝে একান্ত তোমারে শুধু দেখা ।
৩ জুলাই ১৯৩২
কৈশোরিকা
হে কৈশোরের প্ৰিয়া, ভোরবেলাকার আলোক-তঁমাধার-লাগা চলেছিলে তুমি আধঘুমো-আধজাগা
মোর জীবনের ঘন বনপথ দিয়া । ছায়ায় ছায়ায় আমি ফিরিতাম। একা, দেখি দেখি করি শুধু হয়েছিল দেখা
চকিত পায়ের চলার ইশারা খানি ।
পিছে পিছে তব বাতাসে চিহ্ন দিলে
বাসনার রেখা টানি ।

		 এই পাতা শেষ সম্পাদিত হয়েছে ১১:২১টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

